Жамбыл облысы, Талас ауданы, Қаратау қаласы
              «Бәйтерек» балабақшасының музыка жетекшісі
                                Вид Галина Анатольевна
Тақырыбы: "Ертегілер еліне саяхат"

Мақсаты: Музыканың мәнерлеу құбылыстарын қабылдап, ажырата білуге үйрету.   

                  Түрліше  сипаттағы музыканы сүйсіне тыңдап, тани білуге ынтасын 
                  дамыту, даусын жетілдіру. Әнді асықпай, сөздерін анық айтуға үйрету. 
                  Музыканы сәйкес би қимылдарымен үйлестіре қозғалуға талпындыру. 
                  Ертегі кейіпкерлерімен таныстырып, оларға деген танымалдылығын,     

                  қызығушылығын дамыту. Бір- бірімен дос болуға, қайырымды болуға  

                  тәрбиелеу.

Ойын-сауықтар барысы:

    Балалар "Өз елім" әнімен залға билеп кіреді. Жарты шеңбер болып тұрады.

Жүргізуші:

- Балалар, бүгін біз ертегілер еліне саяхатқа шығамыз. Ендеше, бір әдемі ән айтайық, ертегі елінің кейіпкерлері келіп қалар.

Ән: "Ертегі"
Музыкамен Ертөстік шауып келеді.

Жүргізуші:

- Жол болсын!

Ертөстік:
- Әлей болсын!

Жүргізуші:

- Сіз кім боласыз?

Ертөстік:
                                   Ертөстігім деп елім,

                                   Ертегі ғып шертеді.

                                   Мәңгі жасап келемін,

                                   Мен қазақтың өркені.

- Ертөстік деген батыр мен боламын.

Жүргізуші:

- Сіз қайда бара жатырмыз.

Ертөстік:
- Жалмауыз кемпір менің Жалқұйрық атамды жер астына түсіріп жіберіпті, соны іздеп барамын.

Жүргізуші:

- Олай болса, біздің мына балалар арасынан өзіңізге жолдас боларлық  балалар бар, солардың өнерін тамашалаңыз.

Би: "Батырлар"

Ертөстік шауып келе жатып Саққұлаққа кезігеді.

Ертөстік:
- Оу, неғып отырған адамсың. 

Саққұлақ: 

- Жердің үстіндегі Ертөстік жердің астына түсті дегенді естіп, соның жолын тосып отырмын.

Ертөстік:
- Ертөстікке  жолдас боларлықтай қандай өнерің бар.


Саққұлақ:

- Жер астының сақшысымын. Алыстағыны, жақындағыны түгел естіп қоямын. Жақсы ән тыңдағым келіп тұр. Балалар  маған ән орындап беріңдерші.

Ән: "Саяхат"  (әнін жазған Ә.Бейсеуов, сөзі Т.Молдағалиев)

Ертөстік:
- Олай болса іздеген Ертөстігің мен боламын. Жолға шығайық. 

   Екеуі шауып келе жатып, Желаяққа кездеседі.

Ертөстік:
- Оу, неғып жүрген адамсың?

Желаяқ:
 - Жердің үстіндегі Ертөстік жердің астына түсті дегенді естіп, соның жолын тосып отырмын.

Ертөстік:
- Ертөстікке  жолдас боларлықтай қандай өнерің бар.


Желаяқ:

- Жер астының желаяғымын. Ұшқан құс, қашқан аң менен құтыла алмайды, киіктерді қуғанда қатты жүгіретінім соншалық, аяғыма қазандай тас байлап алып жүгіремін, сонда жақсы үстаймын. 

Ертөстік:
- Олай болса іздеген Ертөстігің мен боламын, көрсет балаларға өнеріңді.

Желаяқ:

- Балалар, мен сияқты жылдам жүгіру үшін, жүйрік болу керек. Сол үшін ойын ойнап жіберейік.

Жүргізуші:

- Балалар, сендер ойын ойнауға қалайсыңдар, ұлттық ойындардан қандай ойын білесіңдер?

Балалар:
- "Тақия тастамақ", "Хан талапай", "Қыз қуу", "Арқан тартыс", "Теңге алу".

Жүргізуші:

- Желаяқ,  Ертөстік біздің балалар ұлттық ойындардың бәрін біледі. "Теңге алу" ойынын ойнасақ қалай болады?

Ойын: "Теңге алу"

Ертөстік:
- Оу, неғып жүрген адамсың?

Таусоғар:

- Жердің үстіндегі Ертөстік жердің астына түсті дегенді естіп, соның жолын тосып отырмын.

Ертөстік:
- Ертөстікке  жолдас боларлықтай қандай өнерің бар, көрсет балаларға өнеріңді.

Таусоғар:

- Жер астының алыбымын, күшім бойыма сыймаған соң, мына таудың тастарын ары-бері қозғап, ойнап отырмын. Таусоғар деген батыр мен боламын.

Ертөстік:

- Олай болса іздеген Ертөстігің мен боламын, көрсет балаларға өнеріңді.

Таусоғар:

- Балалар, менімен күш салыстыратындарың бар ма?

Ойын: "Күш сынасу"

   Төртеуі шауып келе жатқанда, алдарынан Көлтаусар шығады.

Ертөстік:
- Оу, неғып жүрген адамсың?

Көлтаусар:

- Жердің үстіндегі Ертөстік жердің астына түсті дегенді естіп, соның жолын тосып отырмын.

Ертөстік:
- Ертөстікке  жолдас боларлықтай қандай өнерің бар?

Көлтаусар:

- Бір көлдің суы менің ішіме сыйып кетеді. Көлтаусар батыр мен боламын.

Ертөстік:
- Олай болса іздеген Ертөстігің мен боламын, көрсет балаларға өнеріңді.

Көлтаусар:

- Балалар, мына ойынды ойнап жіберейік, суды төкпей, шашпай келесі ыдысқа тасу керек.

Ойын: "Су тасу"

Осы кезде Саққұлақ жерді тыңдайды.

Ертөстік:

- Оу, Саққұлақ саған не болды?

Саққұлақ: 

- Ертөстік сенің Шалқұйрық атың елге жетіп қойыпты, сені Кенжекей тосып жүр екен.

Ертөстік:
- Олай болса, елге қайтайық.

    Шауып сахынадан шығып кетеді. Ортаға Кенжекей шығады.

Кенжекей:

- Бүгін құба інген көрінбейді ғой.

                                  Мақтаулы қалың түйеден,

                                  Таңдап алған құба інген.

                                  Артайын деп ер қосын,

                                  Арнап та алған құба інген.

                                  Ерте тұрып байлаудан,

                                  Жүріп те кеттің құба інген,

                                  Төстік ердің өлгенін 

                                   Болмаса  қайтып келгенін

                                   Білдірші енді құба інген.

     Сол кезде Ертөстік жолдастарымен келеді.

Кенжекей:

- Ертөстік, мына қасыңдағы жолдастарың кім?

Ертөстік:
- Бұлар маған алыс жол көрсеткен достарым, жол көрсеткендеріңе мың да бір рахмет.

Кенжекей:

- Ертөстікке жолда серік болып, көмек көрсеткендеріңе мен де алғыс айтамын. Ертөстіктің аман келгеніне той жасаймын, құрметті қонағымыз болыңыз.

                                      Көктем қандай көркем,

                                      Қызғалдақ нұрын төккен.

                                       Жастардың сырын шерткен,

                                       Тым құлпыра түскен.

                                       Шуаққа бөлеп гүл өсірген,

                                       Жыл құстарын ілестіріп.

                                       Көрікті көктем қандай көркем,

                                       Наурыз ғой бұл бізге жеткен.

- Қане, құрбыларым биге шығайық.

Би: "Достастық"
Жүргізуші:

- Біздің балалар сіздерге арнап ән орындайды. Қане, балалар, бәріміз орнымыздан тұрып, ән орындайық.

Ән: "Биші болам өскенде" ( әні: Т. Ал- Мұхамед, сөзі: К. Бұтвыбаев)

Жүргізуші:

- Біздің қыздар өздерімен бірге шашу ретінде билерін ала келіпті. Бишілерді қарсы алайық.

Би: "Қамажай" (қыздар билейді)
Жүргізуші:

- Сендер әнші, биші екенсіңдер риза болып отырмын. Ал, енді сендердің қүштеріңді сынағым келіп отыр. Қазақтың "қыз қуу"  деген ұлттық ойыны бар, соны ойнайық. Біздің қыздарымыз шетінен жүйрік, жете алмай қалып, қамшының астына қалып қоймасақ болғаны.

Қазақтың ұлттық ойыны: "Қыз қуу"
Ән: "Наурыз" ( әні: Б. Есдәулетова, сөзі: Ш. Сарынова)

Жүргізуші:

- Балалар, міне ертегі елінде көңіл көтеріп, мәз болып, тойға қатыстық. Енді, балабақшамызға қайтатын уақытымыз болды.

-  Бүгінгі мерекені көріп, тамашалағандарыңызға көп рахмет. Келесі мерекеге дейін аман-есен болыңыздар.

      Балалар музыка әуенімен шығып кетеді.
